
A espiritada de Gonzar

Preparando unhas notas sobre as pegadas dalgunhas doenzas suxestivas na nosa cultura popular tradicional

reencontrome con Josefa de la Torre Neto, a espiritada ou santa de Gonzar. Viviu uns 42 anos sen comer



9% ¢

bocado e pertence ao grupo de persoas que chamamos “espiritados”, “corpos santos” ou “animas vivas”, estado
ao que son proclives persoas moi devotas —como Rosalia Fraga, a Santifia de San Pantaleén de Cabanas— ou

que xa estiveron no Purgatorio.

Estas persoas, sen que medie posesion demoniaca, de anima ou espirito, permanecen moito tempo encamadas,
nin comen —agas comungar— nin beben, apenas falan e tampouco expulsan fluidos corporais. Poden presentar

catalepsia, insensibilidade e chagas nalgunha parte do corpo.

Josefa de la Torre naceu en novembro de 1773 en Gastrar (Boqueixon). Criouse moi influenciada polas crenzas
relixiosas familiares, sobre todo por un tio cura co que conviviu ata os 16 anos. Despois trasladouse cos pais,
labradores acomodados, a Santa Baia de Vigo e posteriormente a Gonzar (O Pino). Cando tifia 23 anos casou e

tivo catro fillos antes de quedar viuva con 30 anos.

Todo comezou un dia de novembro de 1806 cando acababa de cumprir os 33 anos. O sogro empefidrase en
mallar (sic) a pesar de que Josefa se opofiia pois achegabase un temporal. En plena faena comezou a chover,
Josefa correu axudar pero a friaxe e a humidade provocaronlle espasmos, desmaios e calafrios que lle duraron
dous dias. Nas seguintes semanas morreu a nai, presentouselle unha gastroenterite, foronselle paralizando os
membros e quedou practicamente cega. O corpo inchoulle e enchéuselle de chagas supurantes. Sen nai e sen
marido, sometida & vontade do sogro e cunha débil saude, todo anunciaba complicacions. Como todo o que

engulia lle sentaba mal, deixou de comer.

Encamou. S¢ falaba cun confesor. Unha criada descubriu que cando a familia durmia, ela erguiase, achegabase
ao lume e peiteabase pero non comia nin bebia. SO confesaba e comungaba unha vez ao mes. A s@ia sona
estendeuse ¢ xente enferma correu a caron dela para tocala e pedirlle bendicions polo que o arcebispo de
Santiago, Rafael de Vélez, entra no asunto e puxolle vixilancia de frades e cregos durante 17 dias que nada

especial descubriron.

O prestixioso médico José Varela de Montes —precursor da psiquiatria galega—, despois de observala 13 dias
escribe un opusculo en 1838 onde di que, en xeral, presentaba un estado aceptable e que sé se alteraba cando o
frio ou a calor eran anormais. Se non expulsaba liquidos nin excrementos, nin suores —so6 deitaba algunha

bagoa— concluiu Varela que tampouco precisaba repofier pois nada gastaba. Un capitan do exército emitiu un

informe de similares caracteristicas. Nin engurras tifia.

Josefa de la Torre faleceu en 1848, con 75 anos. Levaba 42 anos sen comer nin beber. Tras facerlle unha
autopsia enterrarona cinco dias despois con acompanamento numeroso. Fixérono en sitio principal, debaixo do
altar da Nosa Sefiora do Carme, na igrexa de Santa Maria de Gonzar. Que se saiba, nunca se destapou a tumba

para ver o estado de conservacion do seu corpo.



Ilustracion: Litografia de Botana Cancelo (inspirada nun retrato do natural do pintor J. J. Cancela del

Rio).

